
KEHIDUPAN DI KOTA SURABAYA

Menamatkan pengajian di Universiti Teknologi 
Sepuluh Nopember (ITS) di Surabaya, Indonesia, 
Doddy Eka Putra segera mencari peluang 
pekerjaan untuk membantu keluarga.

Setelah memperoleh pekerjaan, beliau sedikit 
kecewa kerana ditawarkan dengan gaji yang 
rendah iaitu Rp500 ribu atau kira-kira RM148 
sebulan.

Dengan gaji sebanyak itu, Doddy terpaksa 
bergelut dengan kewangannya setiap bulan, 

demi memastikan wang itu cukup digunakan 
bagi menampung keperluan harian.

Mengenangkan nasibnya, Doddy sedih kerana 
tidak mempunyai kemampuan untuk mengirim 
wang kepada ibu dan ayahnya setiap bulan, 
meskipun sudah bekerja dan ada pendapatan 
sendiri.

Bermula dari situ, Doddy mula menyimpan niat 
untuk menceburi bidang bisnes supaya dapat 
menambah pendapatan, sekali gus membantu 
ibu dan ayahnya daripada sudut ekonomi 
keluarga.

JUAL 
PAJERO DEMi 
ILMU, DARi 
INDONESiA
KE MALAYSiA

Setiap kali menerima gaji, beliau mula belajar 
mengasingkan sedikit  daripada wang tersebut 
untuk disimpan sebagai modal dan setelah 
beberapa lama, dia berjaya mencapai impian 
sebagai bangsa usahawan.

MANGSA PENIPUAN SCAMMER

Tempoh 15 tahun menjalankan perniagaan 
namun tidak membuahkan hasil seperti 
yang diharapkan adalah sesuatu yang amat 
mengecewakan.

Doddy pernah terlibat dalam perniagaan 
Multi Level Marketing (MLM), kontraktor dan 
pelaburan saham.

“Perniagaan saya ibarat gelombang, turun naik, 
turun naik dan turun naik. Akhirnya bisnes saya 
gagal,” katanya.

Lebih malang, apabila Doddy menjadi mangsa 
scammer untuk satu pelaburan saham palsu 

yang menyebabkan beliau kerugian kira-kira 
Rp1.5 miliar atau lebih kurang RM450,000.

Keadaan itu membuatkan Doddy jatuh terduduk 
kerana beliau tidak menyangka pelaburan yang 
diharapkannya memberi keuntungan lumayan, 
berakhir dengan kerugian yang sangat besar.

DARI INDONESIA KE MALAYSIA

Dalam kesedihan itu, seorang rakan dari 
Malaysia berkongsi video Mentor Usahawan, 
Datuk Wira Dr Azizan Osman membuatkan 
beliau sedar kelemahan diri walau telah lama 
menjalankan bisnes.

“Antara kelemahan saya ialah ego dan tiada ilmu 
dalam bisnes. Kedua-dua inilah yang menjadi 
punca saya gagal bisnes,” jelasnya lagi.

Akhirnya beliau mengambil keputusan terbang 
ke Kuala Lumpur mengikuti program Intensif 
Magnet Kekayaan dan Kejayaan (IMKK).

“Sepanjang tiga hari itu, menurut bahasa 
orang Surabaya, saya rasa seperti ‘diketuk’ 
dan ‘ditampar’ atas kesilapan lalu dalam 
mengendalikan bisnes.

“Sepanjang tempoh itu juga, saya bertemu 
jawapan punca-punca kegagalan selama ini,” 
ujarnya.

Selepas IMKK, Doddy nekad menjadikan Dr 
Azizan sebagai mentor untuk bangun semula 
setelah gagal dalam perniagaan.

JUAL PAJERO, TERBANG KE 
MALAYSIA TUNTUT ILMU

Demi ilmu dan tidak mahu kecundang lagi, 
Doddy menjual kenderaan jenis Pajero miliknya, 
semata-mata untuk mengikuti semua kelas 
anjuran RichWorks pada setiap tahun di 
Malaysia, bermula dari 2016.

Akhirnya, bisnes semakin berkembang dan 
beliau diterima menyertai program mentoring 
Titanium yang mana antara syaratnya seperti 
jualan setahun sudah melebihi RM1 juta.

“Circle Titan ini pada saya sangat luar biasa. 
Support juga luar biasa terutama semasa sharing 
daripada rakan-rakan Titan. Mereka kongsikan 
bagaimana grow bisnes dan itu sangat memberi 
inspirasi.

“Mereka juga berkongsi pengalaman bagaimana 
cara terbaik menyelesaikan pelbagai masalah 
dan berjaya mengatasi cabaran,” tambahnya 
lagi.

Mengulas lanjut katanya, Dr Azizan dan 
RichWorks turut  memberi tunjuk ajar 
dalam pelbagai aspek perniagaan termasuk 
menguruskan profil syarikat dan kaedah 
rundingan yang memudahkan proses membeli 
pejabat.

THE TITAN

CIRCLE TITAN INI PADA 
SAYA SANGAT LUAR BIASA. 

SUPPORT JUGA LUAR 
BIASA TERUTAMA SEMASA 

SHARING DARIPADA 
RAKAN-RAKAN TITAN. 
MEREKA KONGSIKAN 
BAGAIMANA GROW 

BISNES DAN ITU SANGAT 
MEMBERI INSPIRASI.”

PENCAPAIAN

Bangkit daripada menjadi mangsa pelaburan 
saham palsu menyebabkan Doddy membuka 
PT Ulive Education Center dan U-Live 
Academy menawarkan khidmat membantu 
dan membimbing rakyat Indonesia tentang 
pasaran modal saham syariah yang selamat.

Setakat ini, syarikatnya berjaya membimbing 
lebih 36,000 orang yang bermula daripada 
kosong, sehingga ramai di antara mereka 
berjaya memperoleh pendapatan setiap 
minggu atau bulan, hasil pelaburan mereka.

Dari garaj rumah sendiri, Doddy kini 
beroperasi di sebuah pejabat di Pakuwon 
Tower, di Sentral Kota Surabaya.

“Dulu saya bermula dari garaj rumah, tetapi 
kini saya sudah mampu memiliki sebuah 
pejabat di Pakuwon Tower iaitu sebuah 
kawasan elit di Sentral Kota Surabaya dan 
memiliki 23 orang pekerja,” ujarnya.

Doddy juga gembira apabila perniagaan 
yang dijalankan semakin berkembang dan 
mencatat peningkatan jualan.

“Hasil masuk mengikuti seminar dan 
mentoring Titanium, bisnes saya semakin 
baik. Pada 2018, saya memperoleh 
RM117,000 dan meningkat pada tahun 
berikutnya sehingga pada 2020 meraih 
RM1.5 juta.

“Pada 2021, mencatatkan RM3.9 juta dan 
2022 saya mensasarkan RM15 juta,” jelasnya.

Lebih bermakna, katanya beliau dapat 
membantu dan mengembirakan ibu bapa 
dan keluarganya di kampung.

“Dulu mak saya, perlu menuai padi dan 
menjual ke pasar, sekarang saya dah tak 
benarkan mak bersusah payah melakukan 
kerja itu lagi. Kami mengirimkan belanja 
bulanan untuk mak dan keluarga di 
kampung,” katanya.

PERTAMA, jangan lupa Ilahi.

“Jangan lupa berhubung dengan 
pemberi rezeki, Allah SWT. Mungkin 
banyak kesalahan kita masa lalu, ilmu 
pula kurang, itu yang menyebabkan kita 
stuck,” ujarnya.

KEDUA, jangan terlalu lama try and error.

“Dengan tunjuk ajar guru yang betul 
kaedah itu lebih cepat dan selamat 
berbanding try and error.

“Waktu kita habis terlalu panjang 
dengan buat cuba buat sendiri. Cara 
terbaik untuk kita belajar adalah 
daripada pengalaman dan kegagalan 
orang lain. Dr Azizan dah banyak 
pengalaman, tahu mana masalah dan 
cara untuk mengatasinya,” jelasnya.

KETIGA, cari guru untuk mendapat tunjuk 
ajar yang betul.

“Berdasarkan pengalaman saya, orang 
gagal melakukan bisnes kerana tidak 
mempunyai ilmu yang betul mengenai 
bisnes. Tidak tahu bagaimana kaedah 
untuk menarik pelanggan dengan betul.

“Saya sarankan, carilah ilmu terutamanya 
cari guru, cari mentor untuk minta diberi 
tunjuk ajar dan bimbingan,” kata Doddy.

KEEMPAT, buang ego.

“Buang ego dan dengar bimbingan yang 
diberikan. Daripada mendengar dari luar 
tentang beliau (Dr. Azizan) yang tidak 
jelas adalah lebih baik mengikuti kelas 
secara langsung,” tegasnya.

Industry View

S emestinya akan ada banyak perkara yang 
perlu difikirkan jika anda berniat untuk 
memulakan bisnes francais restoran.

Tidak seperti industri lain, pemberi francais 
restoran akan mencari calon pemegang francais 
yang mempunyai kemahiran unik bagi memastikan 
mereka membawa integriti jenama tersebut dengan 
baik. Jadi, adakah anda mempunyai apa yang dicari 
oleh francaisor?

KESUNGGUHAN UNTUK BELAJAR

Sebahagian besar daripada pemegang francais 
berjaya akan mematuhi model perniagaan yang 
dikemukakan oleh francais untuk meniru kejayaan 
sedia ada.

4 KRITERIA PERLU ADA 
JIKA MAHU MULAKAN

FRANCAIS 
RESTORAN



THE TITAN10 THE TITAN10

Industry View

Walaupun pada peringkat awal anda 
tidak mengetahui segala-galanya, ia tidak 
menjadi halangan kerana francaisor sangat 
menyukai keinginan anda untuk belajar bagi 
mengembangkan jenama.

“Menjadi pembimbing anda adalah satu perkara 
besar buat kami dan jika anda mengikuti apa 
yang dipraktikkan dalam sistem dan jenama, 
nescaya kami boleh membuatkan anda berjaya.

“Jika seorang pemegang francais datang dan 
bersemangat untuk belajar, kami sedia memberi 
tunjuk ajar agar dia berjaya. Sikap rendah diri 
adalah kualiti yang benar-benar menjadi,” ujar 
pengasas bersama Cousins Maine Lobster, Jim 
Tselikis.

PEMIKIRAN YANG POSITIF

Apabila bercakap mengenai industri makanan dan 
minuman, orientasi terhadap perkhidmatan adalah 
penting untuk kejayaan. Walaupun ada konsep 
francais tertentu tidak memerlukan penglibatan 
yang aktif, namun pemilikan restoran bukanlah 
salah satu daripadanya.

Sememangnya adalah penting bagi seseorang 
individu untuk memahami perkara yang diperlukan 
daripada mereka setiap hari semasa mereka 
menjalankan perniagaan.

Menurut Pengasas dan Ketua Pegawai Eksekutif 
Full Course, Lauren Fernandez, anda boleh melatih 
sesiapa sahaja untuk menjalankan restoran tetapi 
sangat sukar untuk melatih seseorang untuk 
menjadi insan yang baik. Anda perlu benar-benar 
mencari orang yang mempunyai hati dan sikap 
sebegitu.

BANGGA DENGAN JENAMA

Sebagai pemegang francais, anda membawa 
integriti dan imej syarikat kepada masyarakat. 
Sewaktu menemu duga calon pemegang francais 
yang berpotensi, francaisor ingin tahu bahawa 
anda bukan hanya sekadar menyatakan keinginan 
itu saja, tetapi turut memahami misi dan visi 
jenama berkenaan.

Ia bukanlah bermakna anda harus obses atau 
taksub dengan jenama tersebut, tetapi adalah 
penting untuk anda mempunyai pemahaman yang 
luas tentang misi dan perkara yang menjadi teras 
dalam perkhidmatan yang ingin diberikan kepada 
orang lain.

Semasa menilai pilihan francais, pastikan anda 
bersependapat dengan nilai teras dan mesej 
jenama itu. Pemegang francais yang terbaik 
adalah mereka yang mempunyai ‘hubungan’ 
dengan jenama tersebut dan memahami segala 
tentangnya.

SEDIA BERIKAN KOMITMEN 
YANG TINGGI

Francais pada asasnya adalah perkongsian 
jangka panjang yang memerlukan komitmen dan 
dedikasi, terutamanya dalam industri makanan dan 
minuman.

Apabila memulakan francais restoran, pemegang 
francais perlu bersedia untuk memberikan 
komitmen yang tinggi pada bisnes yang 
diusahakannya.

Jika anda berminat untuk menjadi pemegang 
francais bagi industri makanan dan minuman, 
anda haruslah berfikir sebaik mungkin mengenai 
tuntutan masa, usaha dan kewangan yang perlu 
dikorbankan agar bisnes ini berjaya kerana anda 
pastinya tidak mahu ia bertahan hanya untuk 
sehari dua, tetapi untuk suatu jangka masa yang 

E-MAGAZINE 
UNTUK
BANGSA 
USAHAWAN

PENAFIAN :  NASIHAT YANG DIBERIKAN 
DALAM MAJALAH INI MERUPAKAN NASIHAT 
SECARA AM. IA DISEDIAKAN TANPA 
MENGAMBIL KIRA OBJEKTIF, SITUASI 
KEWANGAN ATAU KEPERLUAN ANDA.
SEBELUM MELAKUKAN TINDAKAN, ANDA 
PERLU MENILAI KESESUAIAN NASIHAT 
DIBERIKAN MENGIKUT SITUASI
& KEPERLUAN MASING-MASING.


